
雜詩二首

作者：曹丕　曹魏

本作品收錄於《魏文帝集》

集雲枹中作，下篇雲於黎陽作，呂延濟以此詩未即位，方為漢征伐，李善雲，當時實至

廣陵，則此與馬上詩為同時矣。今觀棄置詩，與天隔南北意合，或近是鬥。

其一

漫漫秋夜長，烈烈北風涼。

展轉不能寐，披衣起仿徨。

仿徨忽已久，白露沾我裳。

俯視清水波，仰看明月光。

天漢回西流，三五正縱橫。

草蟲鳴何悲，孤雁獨南翔。

郁郁多悲思，綿綿思故鄉。

願飛安得翼，欲濟河無梁。

向風長嘆息，斷絕我中腸。

其二

西北有浮雲，亭亭如車蓋。

惜哉時不遇，適與飄風會。

吹我東南行，行行至吳會。

吳會非我鄉，安得久留滯。

棄置勿復陳，客子常畏人。

〈《藝苑尼言》云：讀於桓「客子常畏人」，及答吳朝歌、鐘大理書，似少年美資，負

才性而好貨好色，且當不得恒享者，桓靈寶技藝差相埒，而氣尚過之，子桓乃得千年天

子，都所不解。〉

此曹魏作品在全世界都属于公有领域，因为作者逝世已经超过100年，且作品于1931年1

月1日之前出版。

